
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь”  
Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны “Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ дас лун кольӧм мысти сійӧс официальнӧя йӧзӧдӧм бӧрын.

Коми Республикаса Юралысьлысь 

могъяс недыр олӧмӧ пӧртысь

2014 вося моз тӧлысь 20 лун
350 № 
Коми Республикаса Веськӧдлан котырлӧн 

2014 во моз тӧлысь 20 лунся 350 №-а шуӧм дорӧ 

СОДТӦД 

“Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ пыртан 

ВЕЖСЬӦМЪЯС 
“Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь” Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмын:

Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):

1. 2 пунктын:
1) нёльӧд абзацын “автомашина туйяс вывті медъёна ветлан часъясӧ.” кывъяс вежны “автомашина туйяс вывті медъёна ветлан часъясӧ;” кывъясӧн;

2) содтыны татшӧм выль витӧд абзац:
“автомашина туйяс вывті официальнӧй спорт ордйысьӧмъяс нуӧдігӧн.”;

3) витӧд абзацын “мӧд – нёльӧд абзацъясын” кывъяс вежны “мӧд – витӧд абзацъясын” кывъясӧн.

2. Содтыны Пӧрадокӧ татшӧм вежӧртаса VIII юкӧд:
“VIII. Автомашина туйяс вывті официальнӧй спорт ордйысьӧмъяс нуӧдігӧн транспортлысь ветлӧмсӧ мыйкӧ дыра дзескӧдӧм либӧ дугӧдӧм

43. Автомашина туйяс вывті официальнӧй спорт ордйысьӧмъяс нуӧдігӧн дзескӧдӧм пыртӧм йылысь акт примитсьӧ официальнӧй спорт ордйысьӧмъяс нуӧдӧм йылысь помшуӧм подув вылын, кутшӧмӧс сетӧ уполномочитӧм органӧ татшӧм ордйысьӧмъяс котыртысь, кӧні гӧгӧрвоӧдсьӧ ветлӧмсӧ мыйкӧ дыра дзескӧдӧм либӧ дугӧдӧм пыртан коланлуныс, да ветлӧмсӧ мыйкӧ дыра дзескӧдӧм либӧ дугӧдӧм пыртны корӧмӧн шыӧдчӧм подув вылын ветлӧмсӧ мыйкӧ дыра дзескӧдӧмлысь либӧ дугӧдӧмлысь кузьтасӧ индӧмӧн.

Шыӧдчӧм да ордйысьӧмъяс нуӧдӧм йылысь помшуӧм сетсьӧны уполномочитӧм органӧ ордйысьӧмъяс нуӧдӧм заводитны планируйтан кадколастӧдз 30 календарнӧй лунысь оз сёрджык.

44.  Дзескӧдӧм пыртӧм акт йӧзӧдігӧн уполномочитӧм органъяслы колӧ мыйкӧ дыра дзескӧдӧм либӧ дугӧдӧм пырттӧдз 10 календарнӧй лунысь оз сёрджык тӧдмӧдны автомашина туйясӧн вӧдитчысьясӧс индӧм юӧрсӧ «Ӧтуввез» юӧртана-телекоммуникационнӧй везйын асланыс официальнӧй сайтъясас да йӧзӧс юӧртан средствоясын иналӧмӧн.

45. Спорт ордйысьӧмъяс котыртысьлы, кодӧс индӧма тайӧ Пӧрадоклӧн 43 пунктын, найӧс нуӧдігӧн колӧ примитны мераяс туй вылын ветлӧм котыртӧм серти, сы лыдын кытшовъяс вӧчӧм отсӧгӧн, техническӧй условиеяс серти, кутшӧмӧс сетіс уполномочитӧм орган.
46. Спорт ордйысьӧмъяс нуӧдігӧн ветлӧмсӧ мыйкӧ дыра дзескӧдӧмыс либӧ дугӧдӧмыс, кутшӧмъясӧс урчитӧма тайӧ Пӧрадоклӧн 43 пунктӧн, кутшӧмъясӧс пыртӧма дзескӧдӧм пыртӧм йылысь акт подув вылын, збыльмӧдсьӧны та отсӧгӧн: 
автомашина туй участокын ветлӧмсӧ дугӧдӧм да ӧтув вӧдитчана автомашина туйясті, найӧс кутысьяскӧд гижӧмӧн сӧгласуйтӧм серти, кытшов могмӧдӧм либӧ кытшовтан туй мыйкӧ дыра кежлӧ вӧчӧм;

реверсивнӧй либӧ ӧтарвыв ветлӧм котыртӧм;

торъя кадколастӧ ветлӧм дугӧдӧм, но суткиӧн 8 часысь абу дырджык кежлӧ.

47. Дзескӧдӧмъяслысь выналан кадколастсӧ вежӧны помшуӧм подув вылын, кутшӧмъясӧс сетіс уполномочитӧм органӧ тайӧ Пӧрадоклӧн 43 пунктын индӧм спорт ордйысьӧмъяс котыртысь, кутшӧмъяс гӧгӧрвоӧдӧны ветлӧмсӧ мыйкӧ дыра дзескӧдӧм либӧ дугӧдӧм нюжӧдны коланлунсӧ, да ветлӧмсӧ мыйкӧ дыра дзескӧдӧм либӧ дугӧдӧм нюжӧдны корӧмӧн шыӧдчӧм подув вылын ветлӧмсӧ мыйкӧ дыра дзескӧдӧмлысь либӧ дугӧдӧмлысь нюжӧдан кузьтасӧ индӧмӧн.

Шыӧдчӧм да помшуӧм сетсьӧны уполномочитӧм органӧ дзескӧдӧмъяссӧ медводзӧн урчитӧм кадколаст помасьтӧдз 15 календарнӧй лунысь оз сёрджык.

48. Дзескӧдӧмъяслысь выналан кадколастсӧ позьӧ вежны омӧль поводдя, виччысьтӧг лоӧмторъяс дырйи, вежны позьтӧм лоӧмторъяс дырйи (вӧр-валӧн ӧпаснӧй петкӧдчӧмъяс (гӧра вылысь усян лым чукӧр, буждӧм, изъяс усьӧм, юяс ойдігӧн автомашина туйяслӧн да мортӧн вӧчӧм туй стрӧйбаяслӧн кырӧм, му вӧрӧм, карстӧвӧй петкӧдчӧмъяс), туйяс вылын аварияяс (туй вылын транспортӧн лоӧмторъяс, технологическӧй аварияяс).

Уполномочитӧм органъяс медводзӧн урчитӧм кадколаст помасьтӧдз 10 календарнӧй лунысь оз сёрджык пыртӧны вежсьӧмъяс дзескӧдӧм пыртӧм йылысь актӧ да тӧдмӧдны автомашина туйясӧн вӧдитчысьясӧс индӧм юӧрсӧ «Ӧтуввез» юӧртана-телекоммуникационнӧй везйын асланыс официальнӧй сайтъясас да йӧзӧс юӧртан средствоясын иналӧмӧн.
49. Ветлӧм мыйкӧ дыра дзескӧдӧмсӧ либӧ дугӧдӧмсӧ могмӧдӧны организацияяс, кутшӧмъясӧс индӧма дзескӧдӧм пыртӧм йылысь актын, лӧсялана туйвыв пасъяс либӧ туй вывті ветлӧмсӧ котыртан мукӧд техническӧй средство сувтӧдӧмӧн.”.

